
Na osnovu člana 13. Zakona o principima
lokalne samouprave u Federaciji Bosne i
Hercegovine (''Službene novine FBiH'' broj 34/06 i
51/09) i člana 24. stav 1. tačka 2. i 21. Statuta općine
Gradačac ("Službeni glasnik općine Gradačac" broj:
4/08 i 5/12), a u vezi sa čl. 2. st. 1. tačka 1.6., čl. 6. st. 1.
i čl. 8. st. 1. Zakona o ministarskim, vladinim i drugim
imenovanjima F BiH („Službene novine F BiH“ broj:
34/03 i 65/13) Općinsko vijeće Gradačac, na 18
radnoj sjednici održanoj dana 25. 09. 2014. godine,
d o n o s i

Raspisuje se Javni oglas za izbor i
imenovanje kandidata na pozicije u Upravnom
odboru JZU „Apoteka“ Gradačac (dalje: javni oglas).

Ovlašćuje se općinski načelnik da preduzme
sve potrebne radnje za raspisivanje javnog oglasa.

Ova Odluka supa na snagu danom donošenja,
a objavit će se u "Službenom glasniku Općine
Gradačac".

Na osnovu člana 9. Zakona o ministarskim,
vladinim i drugim imenovanjima F BiH („Službene
novine F BiH“ broj: 34/03 i 65/13) Općinsko vijeće
Gradačac, na 18. radnoj sjednici održanoj dana 25.
09. 2014. godine d o n o s i

Imenuje se Komisija za izbor kandidata na
pozicije u Upravnom odboru JZU „Apoteka“
Gradačac (dalje: komisija).

Komisija se sastoji od slijedećih članova:
1. Sejdić Mevludin, predsjednik komisije
2. Turbić Emina, član komisije
3. Hećimović Amira, član komisije
4. Hadžimuhamedović Nermina, član komisije
5. Sokoljaković Munevera , član komisije.

Komisija ima zadatak da sprovede sve radnje
i postupke propisane u čl. 10., 11. i 12. Zakona o
ministarskim, vladinim i drugim imenovanjima F
BiH (dalje: Zakon).

Ovo rješenje se primjenjuje od dana
donošenja, a objavit će se u "Službenom glasniku
Općine Gradačac".

Protiv ovog rješenja nije dozvoljeno
izjavljivanje žalbe.

Članom 9. Zakona propisano je da Općinsko
vijeće, kao odgovorni javni službenik koji je osnovao
JZU „Apoteka“ Gradačac imenuje članove komisije
za izbor, te da se komisija sastoji od pet članova. Dalje
Zakonodavac propisuje da će Općinsko vijeće
samostalno imenovati komisiju za izbor, obzirom da
su organi u kojima se vrše imenovanja u
cjelokupnom vlasništvu nadležnog organa, dakle
Općine. S tim u vezi je imenovana komisija koja je
sastavljena od uposlenika Općine Gradačac, u skladu
sa čl. 9. st. 4. Zakona.

U skladu sa čl. 222. st. 5. Zakona o upravnom
postupku ("Službene novine F BiH" broj: 2/98 i
48/99) protiv ovog rješenja nije dozvoljeno
izjavljivanje žalbe.

